
      Annotatsiya: Ushbu maqolada umumiy o‘rta ta’lim maktab o‘quvchilarida 

ijrochilik mahoratini oshirish hamda ularning kognitiv (bilish) qobiliyatlarini 

shakllantirish masalalari yoritilgan. Musiqa ta’limida o‘quvchilarning ijodkorlik 

salohiyatini rivojlantirish, ularni estetik didga ega, tafakkuri keng shaxslar sifatida 

tarbiyalashning samarali usullari tahlil qilinadi. Shuningdek, musiqa o‘yinlari, 

interaktiv mashg‘ulotlar va ijodiy topshiriqlar orqali o‘quvchilarning musiqiy 

           Bugungi kunda ta’lim tizimida o‘quvchilarning faqat bilim darajasi emas, 

balki ularning ijodkorlik va kognitiv salohiyatini ham rivojlantirish muhim masalaga 

aylangan. Musiqa ta’limi bu jarayonda o‘quvchilarni ichki dunyosini boyitish, hissiy 

idrokni chuqurlashtirish va ijrochilik mahoratini oshirishning samarali vositasi 

hisoblanadi. 

     Ijrochilik - bu shunchaki asarni to‘g‘ri ijro etish emas,  balki uni badiiy idrok 

bilam ifoda etish, kompozitor fikrini tushunish o‘z his-tuyg‘ulari orqali musiqaga jon 

baxsh etish jarayonidir. Shu bois musiqa o‘qituvchisining vazifasi nafaqat texnik 

ko‘nikmalarni o‘rgatish, balki o‘quvchilarning bilish jarayonlarini - diqqat, xotira, 

tafakkur, tasavvur va analiz qilish qobiliyatlariniham rivojlantirishdan iboratdir. 

Musiqa insonning ichki dunyosini boyitib, etik va estetik didini shakllantiradi. 

Shuningdek, musiqa madaniyati darslarida ijrochilik mahoratini oshirish, 

o‘quvchilarning musiqiy iste’dodini oshirishga, ular o‘rtasida jamoaviylik, 

mehnatsevarlik va o‘zini ifoda etish ko‘nikmalarini shakllantirishga qaratilgan muhim 

jarayonidir. 

     Maktabdagi musiqa madaniyati darslari o‘quvchilarning ijodiy va ma’naviy 

rivojlanishiga xizmat qiladi. Ularning shaxsiy qobiliyatlarini keng ko‘lamda 

rivojlantirishga yordam beradi va ta’lim jarayonida yangi imkoniyatlar ochadi. Maktab 

o‘quvchilarida ijrochilik mahoratini rivojlantirishda quyidagi omillar muhim 

ahamiyatga ega: 

- musiqiy asarning badiiy mazmunini tahlil qilish; 

-  o‘quvchilarning eshitish, ritm va intonatsiya qobiliyatlarini rivojlantirish; 

-  ijro jarayonida o‘z-o‘zini baholashni o‘rgatish; 

-  jamoaviy ijro va sahnada o‘zini tutish madaniyatini shakllantirish;  

     O‘quvchilar bilan mashg‘ulotlarda har bir asar o‘rganilyotganda asarning hissiy 

ishtirokini ta’minlash, musiqani his etish muhimdir. Masalan o‘qituvchi bir asarni 

o‘rgatishdan oldin uning mazmuni haqida suhbat o‘tkazsa, dinamikasi, belgilari 

nimalardan iboratligi, asar xarakteri qanaqa ekanligi haqida tushuntirilsa o‘quvchi 

musiqani ma’no bilan ifoda etishga harakat qiladi. Kognitiv qobiliyatlarni 

shakllantirishda musiqa o‘yinlarining ahamiyati kattadir. Musiqa o‘yinlari o‘quvchilar 

tafakkurini, xotirasini va diqqatini faollashtiradi.  “Ritmni top”, “Ohangni davom 

ettir”, “Musiqa kimniki?” kabi o‘yinlar orqali bolalar eshitish qobiliyatini mash 

qilishadi, musiqiy tafakkurini kengaytirishadi. Kognitiv faoliyatning faollashuvi 

ijrochilik sifatiga bevosita ta’sir ko‘rsatadi:  o‘quvchi tezroq o‘rganishga harakat qiladi, 

musiqani chuqurroq anglaydi va ijodiy yondashuvni o‘zlashtiradi. Kognitiv qobiliyat 

va ijrochilik mahorati o‘quvchilarning ijodiy fikrlashi, estetik his-tuyg‘ulari va o‘zini 

namoyon qilish ko‘nikmalarini rivojlantiradi. 

     Bugungi musiqa ta’limida interaktiv metodlar, masalan rol o‘ynash, 

sahnalashtirish, jamoaviy ansambl mashg‘ulotlari keng qo‘llanilmoqda. Bunda 

o‘quvchilar musiqani nafaqat tinglovchi, balki, ishtirokchi sifatida his etishadi. 

Shuningdek, axborot texnologiyalari masalan, musiqa dasturlari, vediodarslar 

yordamida o‘quvchilar o`z ijrolarini tahlil qilish, xatolarini ko‘rish va to‘g‘irlash 

imkoniga ega bo‘lishadi. Musiqa madaniyati darslari yosh avlodni nafaqat musiqiy 

ta’lim bilan qamrab oladi, balki ularni estetik tarbiyalaydi, madaniy merosimizni asrab 

- avaylashga, ijodiy rivojlanishga yo‘naltiradi. Bu ta’lim tizimida musiqa ta’limining 

strategik yo‘nalishlardan biri ekanligini ko ‘rsatadi. 

         Maktab o‘quvchilarida ijrochilik mahoratini oshirish va kognitiv 

qobiliyatlarini shakllantirish - bu o‘zaro bog‘liq jarayon bo‘lib, u o‘qituvchining to‘g‘ri 

yondashuvi, zamonaviy metodlardan oqilona foydalanishi hamda musiqaga bo‘lgan 

muhabbatni uyg‘otish orqali amalga oshadi. Musiqa ta’limi orqali o‘quvchilar badiiy 

dunyoqarashini, tafakkur, xotira, diqqat, tahlil va ijodiy fikrlash qobiliyatlarini ham 

rivojlantiradi. Shu bois ijrochilikni shakllantirish jarayonida bir dars o‘quvchi uchun 

faqat o‘qish emas, yaratuvchanlik maydoniga aylanishi lozim. Musiqa madaniyati 

darslarini ijrochilik mahoratini yo‘naltirish, o‘quvchilarning musiqiy bilimlarini 

oshirishga xizmat qiladi va ularning umumiy shaxsiy rivojlanishini ham qo‘llab - 

quvvatlaydi. Har dars mashg‘ulotlarida didaktik o‘yinlardan foydalanish,  mavzuni 

tushunarli va sodda bo‘lishiga, o‘quvchilarni fanga qiziqishlari ortishiga xizmat qiladi. 

Shu e’tiboran musiqa darslarining ham mazmunli qiziqarli, eng muhimi bola uchun 

tushunarli bo‘lishi uchun, o‘quvchilarda musiqiy intelektual salohiyatni ortishi uchun 

musiqiy - didaktik o‘yinlardan foydalanish maqsadga muvofiqdir. Musiqiy o‘yinlar 

dars haqida alohida taassurot uyg‘otadi, uni rang - barang qiladi.  

          Xulosa qilib shuni aytish kerakki, musiqa madaniyati darslarida 

o‘qituvchilar “Tonalikni toping”, “Bu qaysi tovush”, “Major va minorni farqlang” kabi 

didaktik o‘yinlardan foydalanib, mashg‘ulot o‘tishsa dars o‘quvchilar uchun yanada 

tushunarliroq va qiziqarliroq bo‘ladi. Bu o‘yinlar  o‘quvchilarda eshitish qobiliyatiga, 

ijrochilik mahoratiga, albatta ijobiy ta’sir ko`rsatadi, kognitiv bilimlarini oshiradi. 

Musiqa darsini yaxshi o‘zlashtirgan o‘quvchilar mubolag‘asiz ezgu niyatli, kelajak 

uchun aniq maqsadli Vatanimizga munosib  farzand  bo‘lib yetishadi. Zero, musiqaga 

oshno qalblardan hech qachon yomonlik chiqmaydi.  

